ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

«     » ____ 2012 թվականի N___-Ն
ՀԱՇՎԻ ՕՊԵՐԱՏՈՐՆԵՐԻ ԳՈՐԾԱՌՈՒՅԹ ԻՐԱԿԱՆԱՑՆՈՂ ԿԱԶՄԱԿԵՐՊՈՒԹՅՈՒՆՆԵՐԻ ՑԱՆԿԸ ՍԱՀՄԱՆԵԼՈՒ ՄԱՍԻՆ

Հիմք ընդունելով ‹‹Կուտակային կենսաթոշակների մասին›› Հայաստանի Հանրապետության օրենքի 2-րդ հոդվածի 1-ին մասի 21-րդ կետը` Հայաստանի Հանրապետության կառավարությունը որոշում է`

1. Սահմանել, որ Հաշվի օպերատոր կարող են դառնալ Հայաստանի Հանրապետության տարածքում գործող բանկերը, ներդրումային ընկերությունները և Հայաստանի Հանրապետության փոստային կապի ազգային օպերատորը, որոնք բավարարում են «Կուտակային կենսաթոշակների մասին» Հայաստանի Հանրապետության օրենքով, դրա հիման վրա ընդունված նորմատիվ իրավական ակտերով, ինչպես նաև մասնակիցների ռեեստրը վարողի կանոններով սահմանված պահանջներին:

2. Սույն որոշումն ուժի մեջ է մտնում դրա պաշտոնական հրապարակման օրվան հաջորդող տասներորդ օրը:

ՏԵՂԵԿԱՆՔ - ՀԻՄՆԱՎՈՐՈՒՄ
«ՀԱՇՎԻ ՕՊԵՐԱՏՈՐՆԵՐԻ ԳՈՐԾԱՌՈՒՅԹ ԻՐԱԿԱՆԱՑՆՈՂ ԿԱԶՄԱԿԵՐՊՈՒԹՅՈՒՆՆԵՐԻ ՑԱՆԿԸ ՍԱՀՄԱՆԵԼՈՒ ՄԱՍԻՆ»

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	               Իրավական ակտի հիմնավորումը

	1.
	Անհրաժեշտությունը

	
	     Առաջարկվող իրավական ակտի ընդունումը ելնում է Կուտակային կենսաթոշակների մասին ՀՀ օրենքի (այսուհետ` Օրենք) 2-րդ հոդվածի 21-րդ մասի պահանջից, ըստ որի` անհրաժեշտություն է առաջանում սահմանել պարտադիր կուտակային բաղադրիչի շրջանակում մասնակիցների ռեեստր վարողի կողմից մատուցվող ծառայությունները միջնորդավորված կերպով մասնակիցներին մատուցելու իրավասություն ունեցող հաշվի օպերատորների ցանկը:

	2.
	Ընթացիկ իրավիճակը և խնդիրները

	
	     ՀՀ-ում բազմաստիճան կենսաթոշակային համակարգի ներդրման նպատակով Հայաստանի Հանրապետության կառավարության 2008-2012 թվականների գործունեության միջոցառումների ծրագրում նախատեսվել էր կենսաթոշակային բարեփոխումների իրականացում, որի արդյունքում 2008թ. ընդունվեց «ՀՀ կենսաթոշակային բարեփոխումների ծրագիրը և կենսաթոշակային բարեփոխումների իրականացումն ապահովող միջոցառումների ժամանակացույցը հաստատելու մասին» ՀՀ կառավարության N 1487-Ն որոշումը, այնուհետև արդեն 2010թ. դեկտեմբերին ՀՀ Ազգային ժողովի հավանությանն արժանացավ կենսաթոշակային բարեփոխումների օրենսդրական փաթեթը, որի մեջ ներառված էր նաև Օրենքը: Ընդհանուր կուտակային կենսաթոշակային համակարգի գործունեության ապահովման համար մշակվել է Օրենքի կիրարկումն ապահովող միջոցառումների ցանկ, որն էլ հաստատվել է ՀՀ վարչապետի սույն թվականի փետրվարի 16-ի N 113-Ա որոշմամբ: Ներկայիս դրությամբ ակտիվ աշխատանքներ են տարվում պարտադիր և կամավոր կուտակային բաղադրիչների աշխատելու համար անհրաժեշտ ենթաօրենսդրական իրավական դաշտն ամբողջականացնելու ուղղությամբ: 

	3.
	Տվյալ բնագավառում իրականացվող քաղաքականությունը

	
	     Կամավոր և պարտադիր կուտակային կենսաթոշակային բաղադրիչների  արդյունավետ և անխափան գործունեության համար անհրաժեշտ է ձևավորել համապատասխան ենթաօրենսդրական դաշտ: Այս նպատակով աշխատանքներ են տարվում համապատասխան իրավական ակտերի մշակման և դրանք սահմանված ժամկետներում ավարտին հասցնելու ուղղությամբ:

	4.
	Կարգավորման նպատակը և բնույթը

	
	     Քանի որ ակտիվ աշխատանքներ են տարվում ՀՀ պարտադիր կուտակային բաղադրիչի մասնակիցների ռեեստրավարման համակարգի մշակման ուղղությամբ, անհրաժեշտություն է առաջանում սահմանել պարտադիր կուտակային բաղադրիչի շրջանակում մասնակիցների ռեեստր վարողի կողմից մատուցվող ծառայությունները միջնորդավորված կերպով մասնակիցներին մատուցելու իրավասություն ունեցող հաշվի օպերատորների ցանկը:

	5.
	Նախագծի մշակման գործընթացում ներգրավված ինստիտուտները և անձինք

	
	     Նախագիծը մշակվել է ՀՀ ֆինանսների նախարարության աշխատակազմի ֆինանսական շուկայի զարգացման վարչության կողմից:

	6.
	Ակնկալվող արդյունքը

	
	     Նախագծի ընդունման արդյունքում կսահմանվի հաշվի օպերատորների գործառույթ իրականացնող կազմակերպությունների ցանկը:


ՏԵՂԵԿԱՆՔ
ՀԱՇՎԻ ՕՊԵՐԱՏՈՐՆԵՐԻ ԳՈՐԾԱՌՈՒՅԹ ԻՐԱԿԱՆԱՑՆՈՂ ԿԱԶՄԱԿԵՐՊՈՒԹՅՈՒՆՆԵՐԻ ՑԱՆԿԸ ՍԱՀՄԱՆԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ
Հաշվի օպերատորների գործառույթ իրականացնող կազմակերպությունների ցանկը սահմանելու մասին» ՀՀ կառավարության որոշման նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում: 
ՏԵՂԵԿԱՆՔ
ՀԱՇՎԻ ՕՊԵՐԱՏՈՐՆԵՐԻ ԳՈՐԾԱՌՈՒՅԹ ԻՐԱԿԱՆԱՑՆՈՂ ԿԱԶՄԱԿԵՐՊՈՒԹՅՈՒՆՆԵՐԻ ՑԱՆԿԸ ՍԱՀՄԱՆԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈԻՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶՄԱՆ ՄԱՍԻՆ
Հաշվի օպերատորների գործառույթ իրականացնող կազմակերպությունների ցանկը սահմանելու մասին» ՀՀ կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազում չի պահանջում:

ԱՄՓՈՓԱԹԵՐԹ
«Հաշվի օպերատորների գործառույթ իրականացնող կազմակերպությունների ցանկը սահմանելու մասին» ՀՀ կառավարության որոշման նախագծի վերաբերյալ ստացված դիտողությունների և առաջարկությունների վերաբերյալ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	Հայաստանի Հանրապետության աշխատանքի և սոցիալական հարցերի նախարարություն

	«Հաշվի օպերատորների գործառույթ իրականացնող կազմակերպությունների ցանկը սահմանելու մասին» ՀՀ կառավարության որոշման նախագծի կապակցությամբ առաջարկվում է քննարկել ինտեգրված սոցիալական ծառայությունների տարածքային կենտրոններին (այսուհետ` ԻՍԾՏԿ) ևս որպես հաշվի օպերատորների գործառույթ իրականացնող կազմակերպություններ սահմանելու նպատակահարմարությունը
	Պատրաստ ենք քննարկել ԻՍՏԾԿ-ներին նույնպես հաշվի օպերատորների գործառույթ իրականացնող կազմակերպություն սահմանելու հարցը: Անհրաժեշտ է ներկայացնել համապատասխան հիմնավորումները և ապահովել, որպեսզի ԻՍՏԾԿ-ները համապատասխանեն ռեեստր վարողի տեխնիկական պահանջներին և վերահսկվեն ԿԲ-ի կողմից` համաձայն «Կուտակային կենսաթոշակների մասին» ՀՀ օրենքի 77-րդ հոդվածի 3-րդ մասի դրույթների: 
	

	ՀՀ կենտրոնական բանկ
	1. Որոշման նախաբանում կատարել ուղղում` հղում կատարել «Կուտակային կենսաթոշակների մասին» ՀՀ օրենքի 2-րդ հոդվածի 1-ին մասի 21-րդ կետին,

2. Որոշման առաջին կետը շարադրել հետևյալ կերպ «Հաստատել, որ հաշվի օպերատոր կարող են դառնալ Հայաստանի Հանրապետության տարածքում գործող բանկերը, ներդրումային ընկերությունները և Հայաստանի Հանրապետության փոստային կապի ազգային օպերատորը, որոնք բավարարում են «Կուտակային կենսաթոշակների մասին» Հայաստանի Հանրապետության օրենքով, դրա հիման վրա ընդունված նորմատիվ իրավական ակտերով, ինչպես նաև մասնակիցների ռեեստրը վարողի կանոններով սահմանված պահանջներին»,

3.  Որոշման երկրորդ կետը շարադրել հետևյալ կերպ «Սույն որոշումն ուժի մեջ է մտնում դրա պաշտոնական հրապարակման օրվանը հաջորդող տասներորդ օրը»
	Ընդունվել է 

Ընդունվել է 

Ընդունվել է 


	Կատարվել է համապատասխան փոփոխություն

Կատարվել է համապատասխան փոփոխություն: Հարկ է ի նկատի ունենալ, որ «Կուտակային կենսաթոշակների մասին» ՀՀ օրենքի 10-րդ հոդվածի 6-րդ մասի համաձայն  «Հաշվի օպերատոր չի կարող լինել կենսաթոշակային ֆոնդի կառավարչի և (կամ) պահառուի հետ փոխկապակցված անձը»:
Կատարվել է համապատասխան փոփոխություն

	ՀՀ էկոնոմիկայի նախարարություն
	Դիտողություններ և առաջարկություններ չկան
	
	

	ՀՀ ԿԱ ՊԵԿ
	Դիտողություններ և առաջարկություններ չկան
	
	








